
SOALAN (NO. 3)

Minta MENTERI BELIA DAN SUKAN menyatakan senarai kejayaan
Pusat Biomekanik Sukan, Institut Sukan Negara (ISN) setakat ini.
Apakah kepelbagaian kepakaran yang ada di ISN turut boleh dikongsi
dengan atlet di peringkat sekolah mahupun di pusat pengajian tinggi.

JAWAPAN
Yang di-Pertua,

1. Untuk makluman Ahli Yang Berhormat, Kementerian melalui
Institut Sukan Negara (ISN) telah mencapai beberapa kejayaan
melalui Pusat Biomekanik Sukan iaitu terbahagi kepada tiga (3)
skop utamanya iaitu biomekanik sukan, biomekanik klinikal dan
biomekanik fungsi. Melalui biomekanik sukan ialah:-

i. kejayaan pukulan sudut penalti kepada Pasukan Hoki
(Lelaki Junior) yang telah muncul sebagai juara Junior
Asia Cup, Piala Sultan Johor, _

ii. modifikasi dalam teknik permulaan acara pecut bagi atlet
pecut paralimpik,

iii. membantu atlet dalam memperbaiki teknik serta
memperkemaskan rutin terjunan sehingga memenangi
pingat di Sukan Olimpik 2013,

iv. membantu atlet dalam memperbaiki prestasi lompatan
dalam acara lompat tinggi,

v. membantu analisa pencegahan kecederaan serta
pembetulan teknik serta pendaratan dalam sukan karate
dan wushu; dan

vi. analisa mekanisme teknik spin ball untuk atlet ten pin
bowling sehingga mencapai kejayaan di peringkat

antarabangsa.

2. Dalam skop biomekanik klinikal pula, ISN telah berjaya membantu

atlet dalam :-

V.

menentu ukur kedudukan atlet di atas basikal yang dapat
mengurangkan kesakitan bagi atlet berbasikal,

analisa pengubahsuaian teknik kecederaan lutut bagi atlet
jalan kaki, |
mengubahsuai program rehabilitasi bagi memendekkan
tempoh rehabilitasi melalui video analisis teknik larian,
pengubahsuaian teknik larian, lompatan dan pendaratan
di berikan kepada atlet bola keranjang bagi mengelak

kecederaan berulang dan,

analisis mekanisme kecederaan belakang di kalangan atlet

tenpin bowling.

3.  Seterusnya kejayaan dalam skop biomekanik fungsi meliputi:-

iv.

Vi.

Pembetulan postur badan bagi atlet memanah,
Membentuk model matematik dalam membuat ramalan
kelajuan atlet dalam menentukan strategi dan taktik bagi
atlet lumba basikal, |
Mengenalpasti mekanisme kecederaan upper back pain
(rhomboid pain) dan mencadangkan pembetulan pada
kedudukan atlet di atas basikal bagi atlet paralimpic
tandem cyclist.

Mengenalpasti kecederaan low back pain di kalangan atlet
lumba basikal, dan

Mengenalpasti kecederaan low back pain di kalangan atlet
menembak melalui analisa pengagihan berat, titik tekanan
dan electro myography (EMG), ‘
Analisa terhadap kepelbagaian postur tulang tibia semasa
mendarat selepas melakukan lompatan bagi atlet bola

keranjang wanita, dan

Vii. Mengenalpasti mekanisme dalam mekanik larian seperti
dalam acara larian pecut untuk diperkenalkan kaedah

mengelakkan kecederaan.

4. ISN juga mempunyai kepakaran lain dalam sains dan perubatan
sukan yang meliputi bidang Pemakanan Sukan, Suaian Fizikal,
Analisis Prestasi Sukan, Psikologi Sukan dan Fisiologi Senam.
Manakala perubatan sukan pula menitikberatkan proses pemulihan
kecederaaan dalam tempoh vyang singkat. Pendedahan,
penyebaran dan penyampaian makiumat dan pendidikan
mengenai elemen sains dan perubatan sukan diterapkan secara
berterusan dan konsisten bagi memberi kesedaran mengenai
pentingnya sains dan perubatan sukan kepada atlet untuk
diaplikasikan sejak di peringkat awal persekolahan hingga menjadi

atlet yang berjaya.

Sekian, terima kasih.

NO. SOALAN: 04

PEMBERITAHUAN PERTANYAAN DEWAN RAKYAT

PERTANYAAN : LISAN

DARIPADA s YB DATO’ JOHARI BIN ABDUL
[SUNGAI PETANI]

TARIKH : 9 APRIL 2014 (RABU)

SOALAN

YB DATO’ JOHARI BIN ABDUL [SUNGAI PETANI] minta
PERDANA MENTERI menyatakan:

(a) jumlah rakyat Malaysia yang masih berstatus muflis sehingga
2013; dan

(b) adakah trend ini menunjukkan peningkatan sejak tahun-tahun
sebelumnya. Jika benar, apakah usaha Kerajaan bagi

mengawal keadaan ini daripada berterusan.



JAWAPAN: YB PUAN HAJAH NANCY SHUKRI,
MENTERI DI JABATAN PERDANA MENTERI

Tuan Yang di-Pertua,

1.  Berdasarkan rekod Jabatan Insolvensi Malaysia (Mdl), jumlah
individu yang masih berstatus muflis sehingga Disember 2013 ialah

seramai 253,635 orang.

2.  Mulai tahun 2007 hingga 2013, seramai 122,169 orang telah
diisytiharkan bankrap dengan pecahan mengikut tahun seperti yang
berikut:

TAHUN JUMLAH INDIVIDU DIISYTIHARKAN
BANKRAP
2007 13,238
2008 13,855
2009 16,228
2010 18,119
2011 19,167
2012 19,575
2013 21,987
JUMLAH 122,169




3 Berdasarkan statistik tersebut, terdapat peningkatan dalam
jumlah kes kebankrapan yang didaftarkan di Jabatan ini dari tahun
2007 sehingga Disember 2013.

4. Sebagai langkah untuk mengawal trend peningkatan ini,
Kerajaan melalui Jabatan Insolvensi Malaysia telah melaksanakan
Outreaching program bagi menyampaikan maklumat, memberi
pendedahan dan mewujudkan kesedaran di kalangan masyarakat

mengenai insolvensi.

5. Pada tahun 2013, sebanyak 124 Outreaching program telah
dilaksanakan termasuk taklimat, pameran, kaunseling dan juga sesi
perbincangan interaktif bersama pihak-pihak berkepentingan. Orang
awam secara umumnya merupakan golongan sasaran termasuklah
penjawat awam, pekerja swasta, golongan pelajar institusi pengajian

tinggi awam dan swasta serta anggota polis dan tentera.

6. Selain daripada itu, Mdl turut menyebarkan maklumat dan
meningkatkan kesedaran terhadap cara pengurusan kewangan yang
baik, kesan-kesan kebankrapan serta cara untuk keluar daripada

kebankrapan melalui media elektronik dan media cetak.

7. Hasil daripada program yang telah dilaksanakan, kajian
mendapati bahawa kesedaran orang awam telah meningkat tinggi di
mana jumlah pertanyaan berhubung kebankrapan telah meningkat
sebanyak 74% iaitu kepada 8,027 pertanyaan pada tahun 2013
berbanding hanya 4,611 pertanyaan pada tahun 2012.



8. Di samping itu, bilangan jumlah bankrap yang hadir di Mdl juga
telah meningkat sebanyak 37% iaitu kepada 50,912 orang pada tahun
2013 berbanding hanya 37,625 orang pada tahun 2012.

9. Ini jelas membuktiikan bahawa Kerajaan telah dan sedang
mengambil langkah yang sewajarnya. Kita tidak akan berhenti di sini
dan akan sentiasa komited ke arah meningkatkan kesedaran rakyat

terhadap isu kebankrapan.

Sekian, terima kasih.



